
Լոռու մարզպետի ելույթը «Սմարթ» կենտրոնի բացման արարողությանը 

08.07.2015թ. 

Հարգելի բարեկամներ 

Այսօր, իրավամբ, պատմական պահ է մեզ համար: Այդ պատմականությունն սկսվել է 

դեռևս 1050 տարի առաջ, երբ Լոռու ձորում հիմնադրվեց Սանահինի 

ուսումնադաստիարակչական և գիտության կենտրոն հանդիսացող նշանավոր 

համալսարանը, այդուհետ Հաղպատի համալսարանը,  որոնցում գործեցին հռետորական, 

փիլիսոփայական, երաժշտական, բժշկական, արվեստաբանական վարժարաններ: Անցած 

հարյուրամյակներում  Լոռին բազմաթիվ կրթական հաստատություններ ունեցավ, սակայն, 

«Հայաստանի մանուկներ» հիմնադրամի՝ արդեն իրականացվող կրթական ծրագրերի և 

այսօր «Սմարթ» կենտրոնի հիմնարկեքի և միջնադարյան  մեր համալսարանների միջև ես 

մեծաթռիչք կամուրջ եմ տեսնում, որը խարսխված է մատաղ սերնդի կրթության և 

դաստիարակության  մեծ հոգատարությամբ և  առատաձեռն  բարեգործությամբ: 

Նայեցեք ձեր շուրջը, որքան գեղեցիկ է բնությունը, որքան կատարյալ է այս 

Արարչագործ անկյունը, որը դառնալու է մեր զավակների ուսումնառության  օրրանը: 

Սրանում ես խորհուրդ եմ տեսնում և վստահ եմ, որ կենտրոնի շնորհիվ կունենանք առողջ 

կրթված, սոցիալապես պատասխանատու և տնտեսապես կենսունակ սերունդ: 

Միաժամանակ ցանկանում եմ վստահեցնել, որ զանազան միջազգային ու տեղական 

հիմնադրամների հետ համատեղ աշխատանքի ու համագործակցության ուսանելի փորձ 

ունեցող Լոռու մարզը լավագույնս կնպաստի կենտրոնի ստեղծման ու գործունեության 

ընթացքին:    

Ուստի, երախտագիտական զգացումներով և ի սրտե, մենք,  այսօր,  ասում ենք՝ 

շնորհավոր հիմնարկեք, բարի ընթացք: 

Շնորհակալություն:  


